[image: image1.png]&

B4@

Balkan Cities Network

REPUBLIKA E SHQIPERISE



 BASHKIA TIRANË
KËSHILLI BASHKIAK
Nr._________prot.                                                                       Tiranë, më________2024
V E N D I M 
Nr.76, datë 22.07.2024
“PËR
ZMADHIMIN E KAPITALIT PËR SHOQËRINË ME PËRGJEGJËSI TË KUFIZUAR “TEDA TIRANË” SH.P.K., SI PERSON JURIDIK NË PRONËSI TË BASHKISË TIRANË” 
Në mbështetje të nenit 8, pika 2, nenit 9, pika 1.1, shkronja “b” dhe nenit 55, pikat 2 dhe 6, të ligjit nr.139/2015, “Për vetëqeverisjen vendore”, të ndryshuar, nenit 81, pika 1, shkronja “ë”, të ligjit nr. 9901, datë 14.04.2008, “Për tregtarët dhe shoqëritë tregtare”, të ndryshuar, ligjit nr. 9723, datë 3.5.2007, "Për regjistrimin e biznesit", të ndryshuar, vendimit nr. 717, datë 11.11.2022, të Këshillit të Ministrave “Për shpalljen e “Zonës së Teknologjisë dhe Zhvillimit Ekonomik” dhe zhvilluesit të zonës me vendndodhje në Tiranë”, vendimit nr. 169, datë 20.03.2024, të Këshillit të Ministrave “Për miratimin e kontratës, ndërmjet Ministrisë së Ekonomisë, Kulturës dhe Inovacionit dhe Zhvilluesit, Bashkia Tiranë, për ndërtimin, administrimin dhe monitorimin e funksionimit të zonës së teknologjisë dhe zhvillimit ekonomik në Tiranë (TEDA Tiranë)”, si dhe kontratës nr. 14590/2 prot, datë 17.04.2024 dhe nr. 4950 prot., datë 17.04.2024, të lidhur ndërmjet Ministrisë së Ekonomisë, Kulturës dhe Inovacionit dhe Bashkisë Tiranë “Për ndërtimin, administrimin dhe monitorimin e funksionimit të zonës së teknologjisë dhe zhvillimit ekonomik ndërmjet Ministrisë së Ekonomisë, Kulturës dhe Inovacionit, dhe Bashkisë Tiranë”, vendimit nr.1, datë 16.07.2024, të Asamblesë së Përgjithshme të “Teda Tirana” sh.p.k, si dhe në vijim të memos nr. 27651 prot. datë 16.07.2024, të Drejtorisë së Përgjithshme të Integrimit, Planifikimit Strategjik dhe Zhvillimit Ekonomik,
V E N D O S I :
1. Zmadhimin e kapitalit të shoqërisë “TEDA Tiranë” sh.p.k. me anë të kontributit në para nga ortaku i vetëm Bashkia Tiranë, në vlerën prej 20.000.000 (njëzet milion) lekë, duke e rritur kapitalin e kësaj shoqërie në vlerën e përgjithshme prej 20.000.100 (njëzet milion e njëqind) lekë. 
2. Vlera nominale e kuotës pas zmadhimit të kapitalit të përcaktuar në pikën 1, të këtij vendimi, bëhet 20.000.100 lekë/kuotë.
3. Ngarkohet Administratori i shoqërisë “TEDA Tiranë” sh.p.k, për kryerjen e veprimeve lidhur me ndryshimet përkatëse në regjistër pranë Qendrës Kombëtare të Biznesit.
4. Efektet financiare që rrjedhin nga zbatimi i këtij vendimi do të përballohen duke shtuar Llogarinë 232 "Shpenzime për Transferime Kapitale” në programin e Projekte Zhvillimi në vlerën 20,000,000 lekë dhe duke pakësuar në të njëjtën vlerë Fondin Rezervë të Bashkisë Tiranë miratuar në buxhetin e vitit 2024.

5. Ngarkohen Kryetari i Bashkisë, Shoqëria “Teda Tirana” sh.p.k, Drejtoria e Përgjithshme e Menaxhimit Financiar dhe Drejtoria e Përgjithshme e Integrimit, Planifikimit Strategjik dhe Zhvillimit Ekonomik për ndjekjen dhe zbatimin e këtij vendimi.
Ky vendim hyn në fuqi sipas përcaktimeve të nenit 55, pika 6, të ligjit nr. 139/2015 “Për Vetëqeverisjen Vendore”, të ndryshuar. 

